2. bsuecher

AEZIRD RECHEUSB: DNATSCHUITSCH SUAMEIN                            

intro a) fat mit em wahrschiinlech unwahrschiinleche schiiin vor erschinig nach em chindstod vom chli gott nimrod a, schrecklechi zyte vergesse, entsetzlech verletzlendi type verdrängt, pseudonym gedanklech am erdänkte boum erhängt, dr verstand säubstzerschniedend verslängt, zersprängt, U wider zämegsetzt, 

auso witer wider mit em recheusb aestird ov tcha mho u tim gnatsaa gnäg dnu gnalkmmawsch gnälk detin u gnitneserper illusion und witzegi schou, perverse reverse.

mit witzigem flow, du spitzi sou. youyou. hahaha, so luschtig, ohmacht ohni ahang, dr name vor cru wo fruscht git, you bubi, 

husch, ni ne nei, susch gits, d fuscht i bevorzuge sushi d Sunne schient siubrig siebe liter, 

sunnestrahle, bitte bittere Clown da obe verschon mi, las nid la witze gwittere, verbittere, vor angscht am zittere,

plötzlech entsetzlech bedrohlech dr Schatte, doktor jakill aber klon mi ni, 

la mi alei, la mi idem chäuer voer füechtigkeit, alei mit dere Ratte woni dr fautsch Sohn bi gsi,

ds intro a) o ohni sinn ischs no so ne interessanti story gsi, ds tüechli, ir hosetäsche isch vou mit flüssigkeit, gäub wiis und bruun, erzügnis vom durchfau,

gläst werde theorie über theologie oder über urknau, ugnau di wüsseschaft, 

gwüssehaft rapz nid vom vomd, ungnaui raps vom chuestau, 

u s isch chaut wi rappendi gfüeu vo predigende minderwertigkeitsgeplagte ghettomittustandsching,

stadtfescht, stadtching, tackling,  stand fescht, hasch isch krass s isch fasch ds stiu, 

faschte isch stündlech ds ziu vo unfründlech fleischfressende Sünder STOP

stiustand isch gsünder, achtung der TOD scho viu zlang NOT , generation triebsand gseht Rot,

 s ischs wahrschiinlech wis muess si, aber angers sötts doch wärde,

di andere sötte doch stärbe, sötte doch wärde wi di andere si worde,

wärde si ni glich wi di andere muess me haut di nid glichgwordene ermorde,

köder si ruhm und ehr un d sinn und spiufiumroue und meterwiis orde,

marsch, marschiere, gliichschritt, dr glich schitt, dr verglich stinkt, glich gsang, 

sing, stang. stiu, zviu, ds stiu ds ziu, d lösig, d religion, d wisheit, wis geit? guet,

yin, yang, zämehaut git muet, zämehaut lagerführ führt zu führerkult zu gwaut und bluet,

zämehaut tuet guet, guet ds wüsse, es guets gwüsse verlore im versinke,

dür dämlechs sinnloses schäbigs betrinke, im vergwautige vo hiuflose opfer, spät ir nacht si täter ar macht,

später wird dr verdacht widerleid, witers leid, wo witergeit, s git witer AIDS,

vergässe, versinke, gedanke verschwinde dürds sinnlose witertrinke, 

hung bring mir mini finke, huere dusche um nid s stinke, bäte um nids sinke,

verwirrendi floskle, haifischflossesuppe, fick d puppe,

fick d suppe isch chaut, fick uf fick und fick uf fuck di gwaut, viufaut eidimensionalität, 

achtung explosivität, i sinnlose ergüss, stüss stuss, grüess, gruess, öpfumues.

i bi dinn du bisch duss, fing d wahrheit ir dummheit, i warte es läbelang am fluss,

wo mit mir redt. näbu belegt d anahm d wäut sig grau, dr wäutzerfau e frag,

genau ds au isch e tüfleschi sag, de wäutbau isch e riesige sarg, 

aus wo exischtiert isch gott, de wo eliminiert spiut de wo niemer meh dra gloube wott,

ungloublech wort dür wort erschafft me kreature nach sim äbebiud, dr stiu blibt äbe z wiud,

ds renne id sunne, vor stäge a giuts, drü und siebe, für und erliege are illusion,

agschlosse anene  schluch sprich infusion vom gägegift, gäge gägner schlicht,

schick schafft schäbegi schädlechi gägnerische schnickschnack.  mit chlimachtklick klack.

ding dong, zerschlage vo sini gedanke denkt, verschenkt werde outonomie, soukolonie,

farm vou tier, harn vou bier, dr stier und rot isch e schöni farb, bewegened,

mitmönsche schlegelnd si aui gliich wi tier, soziau, darwinismus, kapitau,

kapitän kapitalismus, faschismus, grossi wort missbrucht, frömdwörter verfluecht, frömdi götter werde gsuecht,

i d frömdi möchter blibt dahei, alei im zimmer, vou mit satanische souveniers, 

d wäut  isch ei sprächblase d blase zerplatzt, d katz im huus het d vase verchratzt, 

aus geit vor d hünd und aus isch für d chatz,

mi schatz isch mi chopf mi chopf ischs wo platzt, 

ds platze isch wi giftgas wo dr Frass verdirbt, dr Hass isch mi fiind, d mönschheit verstirbt

a versüchte poulets stinkende söu und vergiftetem rind, 

vergifted si d ching vo medie vo gwaut, vo agäblech medialer viufaut, wau

aus isch schädlech, nämlech plötzlech , knau und bumm und d liiche wird stumm, wiis, und bleich,

versenkt mit kilogramm unglück ade füess im radioaktivversüchte veriiste teich,

vouer achtäugige fische, lääri fläsche ohni fläscheposcht frischte es truurigs dasi, 

bi trurig quai immer, eigentlech sötts widermau besser wärde, geburt, läbe, stärbe, 

eigentlech wird’s numeno schlimmer. äbe no,

numero uno im eigete zimmer bini dr heud wo ni wär weni chönt si wär i bi,

590 kilo schwär ire dunkle chammere sphärisch, am teich wo ne ächti fähri isch am warte,

arte entstöh, arte stärbe, maler flüchte i sücht, male umds überläbe, u verliere dr kampf,

wasserdampf, wasserchraft, kraft und freud, im höi gits  numeno rüüme, i rüehme mi ni,

i bi was i bi quasi mi. quasi di, quasi mir, quasi üs, dus d lüs. stuss, d müüs, frässe ds glück im brot,

ds bäch im boot fahrt id sunne, d schmärze überwunde, übli überstunde, 

nime ds mässer u mache e länge schnitt, bluetig wird dr bode unger min viuzgroose körper,

sinnlos di tat, sinnlos de staat, sinnlos di sag, sinnlos si wort, sinnlos si aui wörter. 

sinnlos es herts los, de tegscht isch sinnlos, d fescht fiere s isch viu los, dr mönsch blibt verore i sich und hiuflos verdorbe vo täglech klägleche sorge umds tägleche überläbe, u meint er sig dr natur überläge, meint er sigi dr chünig imne spiu woner zum glück nie wird chöne begrieeffe, 

dr meteorit schlat i.

